
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

পাঠপরিচয়




 ‘ছন্দ’ গ্রন্থাকারে প্রকাশিত হয় ১৩৪৩ সালের আষাঢ় মাসে। অতঃপর এই গ্রন্থের নূতন সংস্করণ রচনাবলী একবিংশ খণ্ডে গৃহীত হয় ১৩৫৩ সালের শ্রাবণ মাসে।

 ‘ছন্দ’ গ্রন্থের বর্তমান সংস্করণে রবীন্দ্রনাথের ছন্দ-বিষয়ক প্রবন্ধ, সমালোচনা, প্রবন্ধাংশ, চিঠিপত্র ও ভাষণগুলিকে যথাসম্ভব কালক্রম অনুসারে বিন্যস্ত করা হল। রচনাগুলির ভাবানুষঙ্গ রক্ষার প্রয়োজনে কোনো কোনো স্থলে কালক্রমের কিছু ব্যত্যয় করা হয়েছে। এই গ্রন্থের প্রথম মুদ্রণে ধরা হয়নি, এমন বহু পূর্বতন প্রবন্ধ এই সংস্করণে সংকলিত হয়েছে এবং তৎপরে-প্রকাশিত সমস্ত রচনা ও ভাষণই সংকলন করবার প্রয়াস করা হয়েছে। কিছু কিছু অপ্রকাশিত চিঠিপত্র প্রভৃতিও রবীন্দ্রসদনে বা অন্যত্র রক্ষিত পাণ্ডুলিপি থেকে উদ্ধার করে প্রকাশ করা হল। যে-সব রচনার পাণ্ডুলিপি পাওয়া গিয়েছে সে-সব স্থলে প্রকাশিত রচনা ও পাণ্ডুলিপি যথাসম্ভব মিলিয়ে দেখে পাঠ নির্ণয়ের চেষ্টা করা হয়েছে। ‘ছন্দ’ গ্রন্থের রচনাবলীসংস্করণে (রচনাবলী ২১) বর্তমান সংস্করণের আদর্শ ও বিন্যাসরীতি অনেকাংশে অনুসৃত হয়েছে; এই সংস্করণের জন্য সংগৃহীত বহু নূতন উপাদানও উক্ত সংস্করণে সন্নিবিষ্ট হয়েছে।

 মূলগ্রন্থের মুদ্রণ শেষ হয়ে যাবার পর যে-সব নূতন রচনা বা চিঠিপত্র চোখে পড়েছে সেগুলি ‘সংযোজন’ এবং ‘সম্পূরণ’ বিভাগে স্থাপিত হল।

 ‘ছন্দ’ গ্রন্থের প্রথম সম্পাদনাকালে সাময়িক পত্রে প্রকাশিত কোনো কোনো প্রবন্ধের কোনো কোনো অংশ বাদ দেওয়া হয়েছিল। বর্তমান সংস্করণে সেই অংশগুলিকে পুনর্গ্রহণ করে [] এই বন্ধনীচিহ্নের মধ্যে স্থাপন করা হল।

		 এই পাতা শেষ সম্পাদিত হয়েছে ১৩:৪৮টার সময়, ২ আগস্ট ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

